
ТШӦКТӦД

«Коми Республикаса йӧзӧс велӧдан министерствоӧ гражданасянь воӧм шыӧдчӧмъяс видлалӧм» Коми Республикаса йӧзӧс велӧдан министерстволӧн канму услуга сетӧм кузя административнӧй уджаланарт вынсьӧдӧм йылысь

      1. Вынсьӧдны «Коми Республикаса йӧзӧс велӧдан министерствоӧ гражданасянь воӧм шыӧдчӧмъяс видлалӧм» Коми Республикаса йӧзӧс велӧдан министерстволӧн канму услуга сетӧм кузя вайӧдӧм административнӧй уджаланарт.
    
 2. Лыддьыны вынтӧмӧн Коми Республикаса йӧзӧс велӧдан министерстволысь 2011 во 08.16 лунся 268 №-а тшӧктӧд.
              3.  Тайӧ тшӧктӧд збыльмӧдӧм бӧрся видзӧда ачым.

             Министр                                                                              В.В. Шарков

            Сыктывкар
            2012 вося лӧддза-номъя тӧлысь 13 лун
            188 №

Вынсьӧдӧма

Коми Республикаса йӧзӧс велӧдан министерстволӧн

2012 во лӧддза-номъя тӧлысь 13 лунся 188 №-а тшӧктӧдӧн

Коми Республикаса йӧзӧс велӧдан министерствоӧ гражданасянь воӧм шыӧдчӧмъяс видлалӧм кузя   канму услуга  сетан административнӧй уджаланарт 

I. Панас
        1.1. Тайӧ Коми Республикаса йӧзӧс велӧдан министерствоӧ гражданасянь воӧм шыӧдчӧмъяс видлалӧм кузя   канму услуга  сетан административнӧй уджаланарт  (водзӧ - Уджаланарт, Министерство) урчитӧ канму услуга сетан пӧрадок да Коми Республикаса йӧзӧс велӧдан министерствоӧ гражданасянь воӧм шыӧдчӧмъяс видлалӧм кузя   канму услуга сетан стандарт (водзӧ — шыӧдчӧм). 
           1.2. Канму услуга босьтӧм вылӧ шыӧдчысьясӧн вермасны лоны торъя йӧз — Россия Федерацияса граждана, а сідзжӧ суйӧрсайса граждана да гражданствотӧм йӧз, Россия Федерациялӧн либӧ федеральнӧй оланпаслӧн войтыръяскотса сёрнитчӧмъясӧн урчитӧм лоӧмторъяс кындзи, либӧ уполномочитӧм  найӧс петкӧдлысьяс (водзӧ — шыӧдчысь, гражданин).
    Уполномочитӧм петкӧдлысьяслӧн уджмогъяс, кодъясӧс индӧма тайӧ пунктлӧн медводдза абзацын, эскӧдсьӧны Россия Федерацияса оланпастэчасӧн урчитӧм пӧрадокын.
  
  1.3. Министерстволӧн меститчанін да уджалан кад, справка вылӧ телефонъяс, Министерстволӧн электроннӧй пошта инпас йылысь юӧръяс:
          Министерстволӧн меститчан ин: 167982,  Коми Республика, Сыктывкар, Карл Маркс ул., 210 к.; справка вылӧ телефон — 257015, 257000,

Ӧтуввез-сайт:  www.komiedu.ru.
            Министерстволӧн уджалан ног (уджалан кад):
            выльлун-четверг    8.45-18.00
            пекнича                   8.45-16.45
            пажын вылӧ кост    13.00-14.00
            субӧта-вежалун   -  шойччан лун
            Министерстволӧн телефон: (8212) 257000, факс (8212) 242229;
            Канму услуга сетысь Министерстволӧн тэчас юкӧдувъясса справка вылӧ телефонъяс:
        Велӧдан юкӧнын дӧзьӧритӧм да видзӧдӧм кузя веськӧдланін (8212) 257028;
              Тыр арлыдтӧмъяслӧн делӧяс да налысь инӧдъяс Коми Республикаын дорйӧм кузя комиссияясса департамент (8212) 257047;
                Котыртан да аналитическӧй удж нуӧдан юкӧн  (8212) 257015;
                Инӧдӧн могмӧдӧм да кадръяскӧд уджалӧм кузя юкӧн (8212)  257013;
                Бухгалтерскӧй учёт да отчётносьт нуӧдан юкӧн (8212)257017;
                Финансӧвӧй да сьӧмкуд бӧрся видзӧдан юкӧн (8212) 257023;
                Подув тшупӧда велӧдан юкӧн (8212) 257012;
                Школаӧдз велӧдан сектор (8212) 257032:
            Интернат сяма учреждениеяс да торъя велӧдӧм кузя юкӧн (8212) 257033;
               Уджсикасӧ велӧдан да наука юкӧн (8212) 257034;
           Воспитайтан, содтӧд тӧдӧмлунъяс сетан да том йӧз политика юкӧн  (8212) 25703, (8212) 257049;
                  Канму заказ иналан юкӧн (8212) 257040;
                  Экономическӧй анализ нуӧдан да планируйтан юкӧн (8212) 441786;
                  Эксплуатируйтан, дзоньталан да материально-техническӧя могмӧдан юкӧн (8212) 241070;
            
  Велӧдӧмын юӧр сетан технологияяс сӧвмӧдӧм кузя юкӧн (8212) 257044.
                    Электроннӧй пошта инпас: E-mail: minedukomi@yandex.ru
           1.4. Канму услуга сетан пӧрадок йылысь юӧр.
       1.4.1. Канму услуга сетан пӧрадок серти юалӧмъяс кузя юӧр граждана вермасны босьтны:
     1) веськыда Министерствоын (юӧр сетан стендъясын юӧр иналӧм, тайӧ Уджаланартлӧн 1.3 пунктын индӧм Министерстволӧн тэчас юкӧдувъясса уджалысьясӧн устнӧя юӧр сетӧм ас сёрниӧн примитӧм дырйи);
          2) пошта пыр (гражданалӧн гижӧда шыӧдчӧмъяс серти);
       
3)  Министерствоса официальнӧй сайтлӧн Ӧтуввез сайтын (www. komiedu.ru.),  Коми Республикаса канму да муниципальнӧй услугаяслӧн (уджъяслӧн)  порталын (pgu.rkomi.ru),  канму да муниципальнӧй услугаяслӧн (уджъяслӧн) ӧтувъя порталын (gosuslugi.ru);
          4) телефона, факса йитӧдъясӧн, электроннӧй поштаӧн вӧдитчӧмӧн.
         1.4.2. Шыӧдчысь вермӧ босьтны сылысь шыӧдчӧмсӧ пасйӧм йылысь юӧр устнӧя, сы лыдын телефон пыр.
           1.4.3. Ас сёрниӧн примитӧм йылысь, а сідзжӧ ас сёрниӧн примитӧм вылӧ урчитӧм лунъяс да часъяс йылысь юӧр (гражданаӧс ас сёрниӧн примитан уджалан кад)  ӧшӧдӧны Министерствоса  зданиелӧн пыранінӧ либӧ зданиелӧн  фойеӧ.
          1.4.4.  Министерствоса официальнӧй сайтлӧн Ӧтуввез сайтын йӧзӧдсьӧны татшӧм юӧръяс:
           Министерстволӧн тыр нимпас да тыр пошта инпасъяс;
          справочнӧй телефонъяс, кӧні позьӧ босьтны юӧр;
          электроннӧй пошта инпасъяс;
           тайӧ уджаланартлӧн текст.
           1.5.   Котыртан да аналитическӧй удж нуӧдан юкӧн кывкутӧ канму услуга сетан пӧрадок йылысь юӧр дорӧ гражданалы  сибаланлун могмӧдӧмысь, сы лыдын ӧтувъя вӧдитчан юӧр сетан системаясын, кытчӧ пырӧ Ӧтуввез вез, а сідзжӧ Министерстволӧн юӧр сетан стендъясын гражданалы сибалана инъясын юӧр йӧзӧдӧмысь.
II. Канму услугаяс сетöмын стандарт
            2.1. Канму услуга нимпас.
      Коми Республикаса йӧзӧс велӧдан министерствоӧ гражданасянь воӧм шыӧдчӧмъяс видлалӧм.
             2.2. Канму услуга сетӧ Коми Республикаса йӧзӧс велӧдан министерство.
              2.3. Канму услуга сетӧмлӧн бӧртасӧн лоӧ:
        1) гражданинлы шыӧдчӧмын сувтӧдӧм юалӧмъяс серти гижӧда либӧ устнӧй вочакыв;
             2)  мукӧд канму органӧ либӧ мӧд чина мортлы налӧн компетенция серти шыӧдчӧм ыстӧм йылысь уведомление;
         
 3)  öчереднöй шыöдчöмлöн подувтöмлун йылысь да гражданинкöд тайӧ юалӧм кузя письмöасьöм дугöдöм йылысь примитӧм решение йылысь уведомление;
         
  4) ёрдлӧн  тайӧ решениесӧ обжалуйтан пӧрадок гӧгӧрвоӧдӧмӧн шыӧдчӧм, кӧні обжалуйтсьӧ ёрдлӧн решение, бергӧдӧм йылысь уведомление;
             5) гижӧда шыӧдчӧм, кӧні эмӧсь ёрччана либӧ увтыртана кывъяс, чина мортлӧн, а сідзжӧ сылӧн аскотырӧ пырысьяслӧн олӧмлы, дзоньвидзалунлы да эмбурлы грӧзитӧм, воӧм дырйи инӧд лёкланьӧ бергӧдӧм позьтӧмлун йылысь юӧртӧм;
            
6) гижӧда шыӧдчӧмсö лыддьыны позьтӧмлун йылысь юӧртӧм, сэк, кор шыӧдчысьлысь овсӧ да пошта инпассӧ оз вермыны лыддьыны;
                 7) канму да   федеральнöй оланпасöн видзан мукöд гуся юӧр йӧзӧдны позьтӧмлункӧд йитӧдын шыӧдчӧмын сувтӧдӧм юалӧмъяс серти  вочакыв сетны позьтӧмлун йылысь юӧртӧм; 
                 8) гражданинлӧн шыӧдчӧм подув вылын шыӧдчӧм видлалӧм дугӧдӧм йылысь уведомление.
                 2.4. Канму услуга сетан кадколастъяс.
          
 Гражданалысь гижӧда шыӧдчӧм видлалана кадколаст - Министерствоын гижӧда шыӧдчӧмсӧ пасъян лунсянь 30 лун.
      Гежӧда случайяс дырйи, а сідзжӧ сэк, кор Министерствоӧн урчитӧм пӧрадокын ыстыссьӧ мукӧд канму органлы, меставывса асвеськӧдлан органлы либӧ чина йӧзлы шыӧдчӧм видлалӧм вылӧ колана документъяс да материалъяс сетӧм йылысь корӧм, ёрдъяс, дознание нуӧдан органъяс да водзвыв следствие нуӧдан органъяс кындзи, Коми Республикаса йӧзӧс велӧдан министр  (министрӧс вежысь) вермӧ нюжӧдны шыӧдчӧм видлалан кадколаст 30 лунысь оз дырджык кежлӧ шыӧдчысьлы та йылысь уведомление ыстӧмӧн да нюжӧдӧмлысь помкаяс индӧмӧн.
       Гражданалысь устнӧя шыӧдчӧм видлалӧны гражданаӧс ас сёрниӧн примитан кадӧ.
                2.5. Канму услуга сетсьӧ Министерствоӧн татшӧм нормативнӧй инӧда актъяс серти:
                 Россия Федерацияса Оланподув (Россияса газета, 2009 в.01.21, 7 №);

            
Коми Республикаса Оланподув (Коми Республикалӧн Медвылыс Сӧветса индӧд-тшӧктӧмъяс, 1994, 2 №, 21 ст.);

            «Канму да муниципальнӧй услугаяс сетӧм котыртӧм йылысь» 2010 во сора тӧлысь 27 лунся 210-ФЗ №-а Федеральнӧй оланпас (Россия Федерацияса оланпастэчас собрание, 2010, 31 №, 4179 ст.);

         «Россия Федерацияса гражданалысь шыöдчöмъяс видлалан пöрадок йылысь» 2006 во ода-кора тöлысь 2 лунся 59-ФЗ №-а Федеральнöй оланпас (Россия Федерацияса оланпастэчас собрание, 2006, 19 №, 2060 ст.) (водзӧ - 2006 во ода-кора тӧлысь 2 лунся 59-ФЗ №-а Федеральнӧй оланпас);

                   «Коми Республикаын гражданалӧн шыöдчӧм вылӧ инӧд збыльмöдöм йылысь» Коми Республикаса 2010 во ода-кора тöлысь 11 лунся 47-РЗ №-а Оланпас (Коми Республикаса канму власьт органъяслöн индöд-тшöктöмъяс, 2010, 17 №, 387 ст.)

           
  «Коми Республикаын канму услугаясӧн (уджъясӧн) веськöдлан  юкӧнын öткымын юалöм йылысь» Коми Республикаса 2009 во öшым тöлысь 23 лунся 133-РЗ №-а Оланпас (Коми Республикаса канму власьт органъяслöн индöд-тшöктöмъяс, 2009, 49 №, 996 ст.);

                   тайӧ Уджаланарт.

        2.6. Канму услуга сетсьӧ Министерствоӧ гижӧда формаын либӧ электроннӧй формаа документын воӧм  вӧзйӧм, шыӧдчӧм либӧ норасьӧм, а  сідзжӧ гражданинӧн Министерствоӧ устнӧя шыӧдчӧм подув вылын.

                   Гижӧда шыӧдчӧмын колӧ лоны:

                1) Министерстволӧн нимпас, либӧ лӧсялысь чина мортлӧн ов, ним, вич,  либӧ лӧсялана мортлӧн чин;

                    2) шыӧдчысьлӧн ов, ним, вич (бӧръясӧ — эмлун дырйи);

             3) пошта инпас, мый серти  колӧ ыстыны вочакыв либӧ шыӧдчӧм мӧдлаӧ ыстӧм йылысь уведомление;

                    4) шыӧдчӧмлӧн сюрӧсладорсӧ, мӧд ногӧн шыӧдчысьӧн вӧзйӧмлысь, шыӧдчӧмлысь, норасьӧмлысь сюрӧссӧ гӧгӧрвоӧдӧм;

                     5) шыӧдчысьлӧн ас кырымпас;

                     6) гижӧмлӧн кадпас.

            Сэк, кор колӧ эскӧдны ассьыс подувсӧ, шыӧдчысь содтӧ гижӧда шыӧдчӧм дорӧ документъяс да материалъяс либӧ налысь копияяс.

                     Шыӧдчӧмын, мый воис Министерствоӧ либӧ Министерствоса чина мортлы электроннӧй документ формаын (водзӧ - электроннӧй шыӧдчӧм), гражданинлы колӧ индыны ассьыс овсӧ, нимсӧ да вичсӧ (бӧръясӧ - эмлун дырйи), электроннӧй пошта инпас, сэк, кор вочакывсӧ колӧ ыстыны электроннӧй документ формаын, да пошта инпас, сэк, кор вочакывсӧ колӧ ыстыны гижӧда формаын. Гражданин вермӧ содтыны татшӧм шыӧдчӧм дорӧ колана документъяс да материалъяс электроннӧй формаын либӧ ыстыны индӧм документъяс да материалъяс либӧ налысь копияяс гижӧда формаын.

               
 Шыӧдчӧмлӧн вӧзъяна форма сетӧма тайӧ Уджаланарт дорӧ 1 содтӧдын, а сідзжӧ йӧзӧдӧма Министерствоса официальнӧй сайтлӧн Ӧтуввез сайтын (www. komiedu.ru.),  Коми Республикаса канму да муниципальнӧй услугаяслӧн (уджъяслӧн)  порталын (pgu.rkomi.ru),  канму да муниципальнӧй услугаяслӧн (уджъяслӧн) ӧтувъя порталын (gosuslugi.ru).

                  
Ас сёрниӧн примитігӧн гражданин петкӧдлӧ сійӧс эскӧдысь документ.

                2.7. Оланпастэчасӧн абу урчитӧма канму услуга сетӧм могысь  колана документъяс примитӧмын ӧткажитӧм вылӧ подувъяс.

                 2.8. Оланпастэчасӧн абу урчитӧма канму услуга сетӧмын ӧткажитӧм вылӧ подувъяс.

                 2006 во ода-кора тӧлысь 2 лунся 59-ФЗ №-а Федеральнӧй оланпаслӧн статья серти:

         1) сэк, кор гижӧда шыӧдчӧмын абу индӧма шыӧдчӧм ыстысь гражданинлӧн ов да пошта инпас, мый серти колӧ ыстыны вочакывсӧ, шыӧдчӧм вылӧ вочакывйыс оз сетсьы. Сэк, кор индӧм шыӧдчӧмын эм юӧръяс лӧсьӧдан, вӧчан либӧ вӧчӧм нин инӧд торкан вӧчӧмтор йылысь, а сідзжӧ морт йылысь, коді сійӧс лӧсьӧдӧ, вӧчӧ либӧ вӧчӧма нин, норасьӧм ыстыссьӧ канму органӧ сылӧн компетенция  серти;

                
2) шыӧдчӧм, кӧні обжалуйтсьӧ ёрдлӧн решение, пасъян лунсянь сизим лунӧн бергӧдсьӧ гражданинлы, коді ыстіс шыӧдчӧмсӧ,  ёрдлӧн  тайӧ решениесӧ обжалуйтан пӧрадок гӧгӧрвоӧдӧмӧн;

             
3) гижӧда шыӧдчӧм воигӧн, кӧні эмӧсь ёрччана  либӧ увтыртана кывъяс, чина мортлӧн,  а сідзжӧ сылӧн аскотырӧ пырысьяслӧн олӧмлы, дзоньвидзалунлы да эмбурлы грӧзитӧм, шыӧдчӧм кольӧ пуктӧм юалӧмъяс кузя  вочакывтӧг да  шыӧдчӧмсӧ ыстысь гражданинлы юӧртсьӧ инӧд лёкланьӧ бергӧдӧм позьтӧмлун йылысь;

                 4) сэк, кор гижӧда шыӧдчӧмсӧ  оз вермыны лыддьыны, шыӧдчӧм вылӧ вочакыв оз сетсьы да сійӧс оз ыстыны канму органӧ, меставывса асвеськӧдлан органӧ либӧ чина мортлы налӧн компетенция серти, мый йылысь шыӧдчӧм пасъян лунсянь сизим лунӧн  юӧртӧны шыӧдчысь ыстысь гражданинлы, сылысь овсӧ да пошта инпассӧ кӧ вермӧны лыддьыны;

                   5) сэк, кор  гражданинлӧн   гижӧда шыӧдчӧмын эм юалöм, мый вылö унаысь нин вöлi сетлöма гижöда вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс либö лоöмторъяс, Коми Республикаса йӧзӧс велӧдан министр (министрӧс вежысь)  вермö примитны öчереднöй шыöдчöмлöн подувтöмлун йылысь да гражданинкöд тайӧ юалӧм кузя письмöасьöм дугöдöм йылысь решение, сэк, кор индӧм шыӧдчӧмсӧ да водзынджык ыстӧм шыӧдчӧмъяссӧ  мӧдӧдлісны Министерствоӧ  либö Министерствоса öти жӧ сійӧ чина мортлы. Тайö решение йылысь юöртöны шыӧдчӧм ыстысь шыöдчысьлы;

                6) сэк, кор норасьöмын пасйöм юалöм серти вочакывсö оз вермыны сетны канму либö федеральнöй оланпасöн видзан мукöд гуся юӧр йӧзӧдтӧг,   норасьöм ыстысь шыöдчысьлы  юöртöны, мый оз вермыны сетны вочакыв сувтӧдӧм юалӧмъяс вылӧ юöръяс йöзöдны позьтöмлун вöсна.

                    Сэк, кор помкаяс, мый серти шыӧдчӧмын сувтӧдӧм юалӧмъяс серти вочакывсӧ оз вермыны сетны, водзӧ вылӧ вӧлі бырӧдӧма, гражданин вермӧ выль пӧв ыстыны Министерствоӧ либӧ Министерствоса лӧсялан чина мортлы шыӧдчӧм.

                     2.9. Канму услуга сетсьӧ дон босьттӧг.

                   2.10. Шыӧдчӧм сетігӧн ӧчередьын медыджыд виччысян кадколаст оз вермы лоны 30 минутысь дырджык.

                    Ас сёрниӧн примитігӧн ӧчередьын медыджыд виччысян кадколаст оз вермы лоны 30 минутысь дырджык.

                 
2.11. Гижӧда шыӧдчӧмсӧ быть колӧ пасйыны Министерствоӧ воан кадсянь куим лунӧн.

                    2.12. Канму услуга сетан жыръяс дорӧ, виччысян инъяс дорӧ, канму услуга сетӧм йылысь шыӧдчӧмъяс гижанінъяс дорӧ, пример пыдди гижӧм юӧр сетан стендъяс  да канму услуга сетӧм вылӧ колана документъяслӧн лыддьӧг дорӧ корӧмъяс.

                 Канму услуга сетӧм вылӧ жыръяс могмӧдсьӧны канму услугаяс сетӧмлы колана оборудованиеӧн (компьютеръясӧн, электроннӧя артасян техникаӧн, электроннӧя юӧр сетан средствоясӧн, йитӧд, кытчӧ пырӧ Ӧтуввез, средствоясӧн, оргтехникаӧн), канцелярскӧй кӧлуйӧн, юӧр сетан да справкаяс босьтан материалъясӧн, петкӧдлана юӧрӧн, улӧсъясӧн да пызанъясӧн.

                    Шыӧдчысьясӧс примитӧм вылӧ жыръяс оборудуйтӧны сідзи, медым  могмӧдны вермытӧмъяслы, сы лыдын креслӧ-кӧляскаӧн вӧдитчысьяслы,  мытшӧдтӧг ветлӧм.

               Гражданаӧс ас сёрниӧн примитанінъяс оборудуйтӧны пӧжарысь видзчысян системаӧн, медводдза медицина отсӧг сетан средствоясӧн, юан ваӧн,   ӧтчыдысь  юӧм вылӧ стӧканъясӧн.

              Юӧр сетан стендын ӧшӧдӧма канму услуга сетан пӧрадок йылысь юӧръяс, Министерстволӧн меститчанін да уджалан кад, справочнӧй телефонъяс, Министерстволӧн электроннӧй пошта инпас,  шыӧдчӧмлӧн вӧзъяна форма йылысь юӧръяс, ас сёрниӧн примитӧм вылӧ урчитӧм лунъяс да кад йылысь юӧр.

            
 2.13. Шыӧдчӧмъяс видлалігӧн гражданалысь инӧдъяс збыльмӧдӧм вылӧ условиеясӧн могмӧдӧм.

                  Министерство, Министерствоса чина морт:
                 1) могмӧдӧ веськыда, быд боксянь да ас кадӧ шыӧдчӧм видлалӧм, коланлун дырйи – шыӧдчӧм ыстысь гражданинлӧн участвуйтӧмӧн; 
             2) корö, сы лыдын и электроннöй формаöн, шыöдчöм видлалöм вылö колана документъяс да материалъяс мукöд канму органысь, меставывса асвеськöдлан органъясысь да мукöд чина йöзлысь, ёрдъяс, дознание нуӧдан органъяс да водзвыв следствие нуӧдан органъяс кындзи;
              3) примитö гражданинлысь торкӧм инӧдъяс, мездлун да оланпас серти интересъяс выльысь кыпӧдӧм либӧ дорйӧм  вылӧ ыстӧм мераяс;
            4) сетӧ гижӧда вочакыв шыӧдчӧмын пуктӧм юалӧмъяс вылӧ,  2006 во ода-кора тӧлысь 2 лунся 59-ФЗ №-а Федеральнӧй оланпаслӧн 11 статьяын индӧм лоӧмторъяс кындзи;
          
 5) юӧртӧ гражданинлы сылысь шыӧдчӧмсӧ мӧд канму органӧ, меставывса асвеськӧдлан органӧ либӧ мӧд чина мортлы налӧн компетенция серти видлалӧм вылӧ ыстӧм йылысь.
         Оз позь преследуйтны шыӧдчысьӧс Министерствоӧ либӧ Министерствоса чина морт дорӧ налысь  удж донъялӧмӧн либӧ ассьыс инӧдъяс, вӧля да инӧд серти интересъяс либӧ мукӧд йӧзлысь инӧдъяс, вӧля да оланпас серти интересъяс выльысь кыпӧдӧм либӧ дорйӧм могысь  сылӧн шыӧдчӧмкӧд йитӧдын.
          Шыӧдчӧм видлалігӧн оз позь йӧзӧдны сылӧн тшӧктытӧм юӧръяс, кодъяс эмӧсь шыӧдчӧмын, а сідзжӧ юӧръяс, кодъяс йитчӧмаӧсь шыӧдчысьлӧн ас олӧмӧн.  Йӧзӧданаӧн оз лыддьыссьыны шыӧдчӧмын индӧм юӧръяссӧ канму  органӧ, меставывса асвеськӧдлан органӧ либӧ чина мортлы, кодъяслӧн компетенцияӧ пырӧ шыӧдчӧмын сувтӧдӧм юалӧмъяслӧн решение, гижӧда шыӧдчӧм ыстӧм.
           2.14.  Канму услугалысь сибаланлун да ногтуй петкӧдласъяс:
	Петкöдлас 
	Мерайтан единица
	Петкöдласлöн норма серти вежöртас

	Сибаланлун петкöдласъяс 

	 Гражданалысь шыӧдчӧмъяс электроннöя видлалӧм кузя канму услуга босьтӧм вылӧ позянлунлӧн эмлун (канму услугаяс электроннöя сетöм вылö вуджан тшупöдъяс серти)
	эм/абу
	эм

	Ногтуй петкӧдласъяс

	Гражданасянь шыӧдчӧмъяслӧн, кутшӧмъясӧс видлавсьӧ урчитӧм кадколастӧ,   удельнӧй сьӧкта, гражданасянь шыӧдчӧмъяслӧн ӧтувъя лыдын
	%
	100

	Гражданасянь шыӧдчӧмъяслӧн ӧтувъя лыдын выль пӧв шыӧдчӧмъяслӧн удельнӧй сьӧкта
	%
	0


          2.15.  Электроннӧй формаын канму услуга сетӧмлӧн аслыспӧлӧслунъяс.
  Электроннӧй шыӧдчӧмъяс воӧны Министерствоӧ Министерстволӧн официальнӧй сайт пыр (www. komiedu.ru), Министерстволӧн электроннӧй пошта инпасӧ (minedukomi@yandex.ru), Коми Республикаса канму да муниципальнӧй услугаяс портал пыр (pgu.rkomi.ru) да  Канму да муниципальнӧй услугаяслӧн ӧтувъя порталын (gosuslugi.ru).
         Электронӧй шыӧдчӧм печатайтӧны да водзӧ уджыс сыкӧд мунӧ тайӧ Уджаланарт серти гижӧда шыӧдчӧм пыдди. Электроннӧй шыӧдчӧм вылӧ вочакыв ыстыссьӧ электроннӧй документ формаын электроннӧй шыӧдчӧмын индӧм электроннӧй пошта инпасӧ либӧ электроннӧй шыӧдчӧмын индӧм пошта инпасӧ гижӧда формаын. 
III. Административнӧй процедураяс 

(тэчас, сьӧрсьӧн-бӧрсьӧн  мунанног да административнöй процедураяс збыльмӧдан кадколаст, найӧс збыльмӧдан пӧрадок дорӧ корӧмъяс, сы лыдын электроннöй формаын административнöй процедураяс збыльмöдöмлöн аслыспöлöслунъяс)

         3.1. Канму услуга сетöмö пырöны татшöм административнöй процедураяс:

          1) шыöдчöмъясöн удж:

          шыöдчöмсö примитöм да пасйöм;

          шыöдчöм вылö вочакыв видлалöм да дасьтöм;

          шыöдчысьлы вочакыв ыстöм;

          2) гражданаöс ас сёрниöн примитöм.

          Канму услуга сетан блок-схема вайöдöма тайö Уджаланарт дорö 2 содтöдын.

          3.2. Шыöдчöм примитöм да пасйöм.

   3.2.1. Административнöй процедура заводитöм вылö подулöн лоö Министерствоö шыöдчöмлöн воöм либö тшöктöм серти видлалöм вылö мукöд органысь, меставывса асвеськöдлан органъясысь да мукöд чина йöзсянь сопровождайтан письмöӧн шыöдчöмлöн воöм.
        Шыöдчöмъяссö вайöны асьныс, пошта пыр ыстöмöн, öтувъя вöдитчан юöр сетан системаяс пыр.
        Шыöдчöм, мый воис Министерствоö öтувъя вöдитчан юöр сетан системаяс пыр, печатайтöны бамага носитель вылö Министерствоö шыöдчöмлöн воан кадпассянь öти уджалан лунöн, мый бöрын сійöс колö пасйыны да видлавны тайö Уджаланартöн урчитöм пöрадок серти. Сэк, кор шыöдчöм воö шойччан либö гажöдчан лунö, пасйöны шойччан либö гажöдчан лун бöрся медводдза уджалана лунö.
       3.2.3. Пасйыны да учёт вылö колö сувтöдны гражданалысь став воöм шыöдчöмсö, кытчö пырöны и найö, кодъяс форма сертиыс оз лöсявны тайö Уджаланартлöн 2.6 пунктöн индöм корöмъяслы.
   
 Гражданалысь шыöдчöмъяс пасйöм  збыльмöдсьö котыртан да аналитическöй удж нуöдан юкöнса уджалысьöн электроннöй документооборот системаын.
         Шыöдчысьлöн шыöдчöмö пуктыссьö штамп, кöні индыссьö пыран номер да пасъян кадпас.
         3.2.4. Веськыда гражданинсянь гижöда шыöдчöм примитігöн примитöм шыöдчöмын сылöн корöм серти мöд экземплярын вöчсьö пас шыöдчöм примитан кадпас, шыöдчöм примитысь мортлöн ов да инициалъяс индöмöн да юöртсьö Министерстволысь йитöд вылö телефон (гражданалöн шыöдчöмъяс кузя справкаяс вылö телефон).
       3.2.5. Котыртан да аналитическöй удж нуöдан юкöнса уджалысьöн прöверитö шыöдчöмсö выль пöв ыстöм серти, коланлун дырйи öткодялö архивын куйлысь важ письмöасьöмкöд.
      Выль пöв ыстöмаöн лыддьыссьö шыöдчöм, кутшöм  воис  öти и сійö жö мортсянь öти и сійö жö юалöм кузя, мый вылö шыöдчысьлы вöлі нин сетöма вочакыв оланпастэчас серти.
      3.2.6. Пасйöм дырйи электроннöй документооборот системаын гижсьö карточка, кöні:
           1) гижöда шыöдчöмлы сетсьö пасъян номер;
          2) индыссьö шыöдчысьлöн ов да инициалъяс (нимтан вежлöгын) да сылöн инпас;
     3) пасйыссьö шыöдчöмлöн воан сикас (письмö, электроннöй письмö). Гижöда шыöдчöмсö кö ыстісны  мукöд органысь, меставывса асвеськöдлан органъясысь да мукöд чина йöзсянь, сэки индыссьö лöсялана орган либö чина морт, кодсянь сійö воис, индыссьö сопровождайтан письмöлöн кадпас да петан номер;
         4) мöд пöв шыöдчöм йылысь пас
        
3.2.7. Шыöдчöмлöн примитöм да пасйöм кузя административнöй процедура збыльмöдöмлöн бöртасöн лоö пасйöм шыöдчöмсö Коми Республикаса йöзöс велöдан министрлы (министрöс вежысьлы) видлалöм вылö сетöм  Министерствоö шыöдчöм воан лунсянь öти уджалан лунысь абу дырджык кадколаст вылö.
           3.3. Шыöдчöм вылö вочакыв видлалöм да  дасьтöм.
     3.3.1. Административнöй процедура заводитöмлöн подулöн лоö Коми Республикаса йöзöс велöдан министрлы (министрöс вежысьлы) пасйöм шыöдчöм воöм.
    3.3.2. Коми Республикаса йöзöс велöдан министр (министрöс вежысь) гражданинлöн шыöдчӧм пасъян кадсянь куим лунся кадколастöн ыстö Министерстволöн тэчас юкöдувъясö шыöдчöм видлалöм йылысь тшöктöм. Резолюцияын эм шыöдчысьлы вочакыв дасьтан кадколаст йылысь збыльмöдысьлы индöм.
       Сэк, кор шыöдчöм видлалöм йылысь тшöктöмын збыльмöдысьяс пыдди урчитöма некымын тэчас юкöдув, шыöдчöмлысь подлинник ыстыссьö тэчаса юкöдулö – кывкутысь збыльмöдысьлы (кодöс индöма тшöктöмын медводдзаöн), копияяс ыстыссьöны тэчас юкöдувъяслы – тшöктöмсö öтув олöмö пöртысьяслы.
       Тэчас юкöдувъяс – öтув олöмö пöртысьяс шыöдчöм видлалöм йылысь тшöктöм воан лунсянь 10 лунся кадколастö ыстö кывкутысь збыльмöдысьлöн инпасö ассьыс вöзйöмъяс налöн компетенция серти, сэк, кор мукöд кадколаст абу индöма тшöктöмын.
          3.3.3. Тэчас юкöдувса начальник, кодлы воис шыöдчöм видлалöм йылысь тшöктöм, сійö жö лунö примитö шыöдчöм вылö вочакыв видлалöм да дасьтöм йылысь котыртан решение да сетö збыльмöдысьлы лöсялана тшöктöм.
        Сэк, кор гижöда шыöдчöмын абу индӧма шыӧдчӧм ыстысь гражданинлӧн ов да пошта инпас, мый серти колӧ ыстыны вочакывсӧ, шыӧдчӧм вылӧ вочакывйыс оз сетсьы. Сэк, кор индӧм шыӧдчӧмын эм юӧръяс лӧсьӧдан, вӧчан либӧ вӧчӧм нин инӧд торкан вӧчӧмтор йылысь, а сідзжӧ морт йылысь, коді сійӧс лӧсьӧдӧ, вӧчӧ либӧ вӧчӧма нин, тэчас юкöдувса начальник, кодлы сетісны шыöдчöм видлалöм йылысь тшöктöм, сійö жö лунö примитö татшöм шыöдчöм ыстöм йылысь котыртан решение да сетö збыльмöдысьлы лöсялана тшöктöм. Гижöда шыöдчöм, кöні эм  юӧръяс лӧсьӧдан, вӧчан либӧ вӧчӧм нин инӧд торкан вӧчӧмтор йылысь, а сідзжӧ морт йылысь, коді сійӧс лӧсьӧдӧ, вӧчӧ либӧ вӧчӧма нин, ыстыссьö канму органö сылöн компетенция серти Министерствоын шыöдчöм пасъян лунсянь сизим лунöн.
          Тэчас юкӧдувса начальник, кодлы сетӧма шыӧдчӧм видлалӧм йылысь тшӧктӧм, сійӧ жӧ лунӧ сетӧ збыльмӧдысьлы шыӧдчысьлы 7 лунся кадколастӧ письмӧ дасьтӧм йылысь тшӧктӧм сэк, кор:

        1) юӧртӧны шыӧдчӧм ыстысь гражданинлы шыӧдчӧмсӧ мӧдлаӧ ыстӧм йылысь;

          
 2) бергӧдӧны гражданинлы шыӧдчӧм, кӧні обжалуйтсьӧ ёрдлӧн решение;

         3) юӧртӧны  гражданинлы сы йылысь, мый гижӧда шыӧдчӧм  лыддьыны вермытӧмлун вӧсна вочакывсӧ оз вермыны сетны да сійӧс канму органӧ, меставывса асвеськӧдлан органӧ либӧ чина мортлы налӧн компетенция серти видлалӧм вылӧ ыстыны оз вермыны.

       3.3.4. Шыӧдчысь, кодлы сетісны шыӧдчӧм вылӧ вочакыв видлалӧм да дасьтӧм  йылысь тшӧктӧм, видлалӧ шыӧдчӧмсӧ да сы дорӧ материалъяссӧ, корӧ, сы лыдын и электроннӧй формаӧн, шыӧдчӧм видлалӧм вылӧ колана документъяс да материалъяс мукӧд канму органысь, меставывса асвеськӧдлан органъясысь либӧ чина йӧзлысь,  ёрдъяс, дознание нуӧдан органъяс да водзвыв следствие нуӧдан органъяс кындзи.

        Сэк, кор гражданин аслас шыӧдчӧм дорӧ содтіс  либӧ шыӧдчӧм видлалігӧн сетіс документъяс, материалъяс либӧ налысь копияяс да корӧ бергӧдны найӧс сылы, найӧс колӧ бергӧдны гражданинлы. Тайӧ кадӧ  гражданинлысь шыӧдчӧм видлалӧм могысь збыльмӧдысь вермӧ лӧсьӧдны бергӧдан документъяслысь да материалъяслысь копияяс.

         3.3.5. Гежӧда случайяс дырйи, а сідзжӧ сэк, кор корӧмыс ыстыссьӧ 2006 во ода-кора тӧлысь 2 лунся 59-ФЗ №-а Федеральнӧй оланпаслӧн 10 статьяса 2 юкӧнӧн урчитӧм серти, Коми Республикаса йӧзӧс велӧдан министр (министрӧс вежысь) вермӧ нюжӧдны шыӧдчӧм видлалан кадколастсӧ 30 лунысь оз дырджык кежлӧ татшӧм пӧрадокын:

    
1) тэчас юкӧдувса начальник — тшӧктӧмсӧ кывкутысь збыльмӧдысь тшӧктӧмлӧн збыльмӧдан кадколаст кольтӧдз 5 лунысь оз сёрӧнджык сетӧ Коми Республикаса йӧзӧс велӧдан министр (министрӧс вежысь) ним вылӧ служебнӧй записка тшӧктӧм збыльмӧдан кадколаст нюжӧдӧмлысь коланлунсӧ  подулалӧмӧн;

         2)  сэк, кор Коми Республикаса йӧзӧс велӧдан министрлысь (министрӧс вежысьлысь) босьтӧны тшӧктӧм збыльмӧдан кадколаст нюжӧдӧм йылысь резолюция, ӧти лунӧн шыӧдчысьлӧн инпас серти ыстыссьӧ уведомление Коми Республикаса йӧзӧс велӧдан  министрлӧн (министрӧс вежысьлӧн) кырымпасӧн.

       Шыӧдчӧм видлалан кадколаст нюжӧдӧм петкӧдчӧ электроннӧй документооборот системаын котыртан да аналитическӧй удж нуӧдан юкӧнса уджалысьӧн Коми Республикаса йӧзӧс велӧдан министрӧн (министрӧс вежысьӧн) татшӧм решение примитан лунсянь ӧти уджалан лунӧн.

               3.3.6. Шыӧдчӧм видлалігӧн, мый пырӧ вӧзйӧмъяс дорӧ, быд вӧзйӧм серти донъявсьӧ сійӧс примитан позянлунъяс. Татшӧм донъялӧм нуӧдігӧн видзӧдӧны татшӧм лоӧмторъяс вылӧ:

          

1) юалӧмъяс нормативнӧя ладмӧдӧм, мыйясӧс бурмӧдӧм вылӧ веськӧдӧма вӧзйӧмыс;

         2) сэк, кор нормативнӧй документъясӧ вежсьӧмъяс пыртӧм кузя  вӧзйӧмъяс, Министерстволысь удж бурмӧдӧм, йӧзкотырлӧн йитӧдъяс сӧвмӧдӧм, канму да котыр уджын социально-экономическӧй да мукӧд юкӧн бурмӧдӧм кузя  пыртӧмлӧн коланлун;

                3) процедураяслӧн, пӧрадокъяслӧн, правилӧяслӧн технологическӧй аслыспӧлӧслунъяс боксянь, мый серти олӧмӧ пӧртӧмыс колӧ вӧзйӧм примитігӧн, вӧзйӧм примитан позянлун;

                    4) вӧзйӧм збыльмӧдӧм вылӧ материальнӧй да финансӧвӧй рӧскод;

              5) вӧзйӧм примитӧмын позянлун вӧзйӧмӧ пыран юалӧмлӧн мукӧд аслыспӧлӧслун тӧд вылын кутӧмӧн.

                     Пасйӧм  лоӧмторъяскӧд йитӧдын вӧзйӧм анализируйтан бӧртасъяс тӧд вылын кутӧмӧн збыльмӧдысь дасьтӧ шыӧдчӧм вылӧ вочакыв бала. Вочакывйын шыӧдчысьлы юӧртӧны вӧзйӧм видлалӧмлӧн бӧртасъяс йылысь. Сэк, кор вӧзйӧмсӧ абу примитӧма, шыӧдчысьлы юӧртӧны помкаяс йылысь, мый серти сылысь вӧзйӧмсӧ оз вермыны примитны.

               3.3.7. Шыӧдчӧм видлалігӧн, мый пырӧ заявлениеяс дорӧ, донъявсьӧны татшӧм лоӧмторъяс:

            1)  корана вӧчӧмтор збыльмӧдӧм да сійӧс збыльмӧдӧм вылӧ позянлун вылӧ подувлӧн  гражданинлы сылысь оланпастэчаса инӧдъяс да мездлун либӧ  мукӧд йӧзлысь оланпастэчаса инӧдъяс да мездлун збыльмӧдӧмын отсӧг сетӧм могысь, корана вӧчӧмтор збыльмӧдӧм вылӧ подувъяслӧн тырвыйӧлун, Министерстволӧн компетенцияӧ пырысь мераяс примитӧмын позянлун шыӧдчӧм могмӧдӧм вылӧ оланпаса подувлӧн эмлун;

        
 2) оланпасъяс да мукӧд нормативнӧй инӧда акт анализируйтӧм, мыйяслысь торкалӧмсӧ индӧма шыӧдчӧмын, Министерстволӧн компетенцияӧ пырысь мераяс примитӧмын позянлун;

        3) Министерстволӧн да сылӧн чина йӧзлӧн уджын тырмытӧмторъяс йылысь юӧрлӧн, индӧм органъяслысь да чина йӧзлысь удж  критикуйтӧмлӧн подулалӧм.

            Пасйӧм лоӧмторъяскӧд йитӧдын шыӧдчӧм анализируйтан бӧртасъяс тӧд вылын кутӧмӧн збыльмӧдысь  дасьтӧ шыӧдчӧм вылӧ вочакыв бала. Вочакывйын шыӧдчысьлы юӧртсьӧ шыӧдчӧмсӧ  видлалан бӧртасъяс йылысь. Сэк, кор шыӧдчӧмсӧ абу могмӧдӧма, шыӧдчысьлы юӧртсьӧ шыӧдчӧм могмӧдӧмын ӧткажитан помкаяс йылысь.

          
3.3.8. Шыӧдчӧм видлалігӧн, мый пырӧ норасьӧмъяс дорӧ, анализируйтӧны гражданинлӧн сылысь торкӧм инӧдъяс,  вӧля либӧ оланпаса интересъяс либӧ  мукӧд йӧзлысь инӧдъяс, вӧля либӧ оланпаса  интересъяс   выль пӧв кыпӧдӧм либӧ дорйӧм йылысь  корӧм подулалӧм; прӧверитӧны лӧсялӧны оз Министерствоса уджалысьлӧн (уджалысьяслӧн) обжалуйтан вӧчӧмторъяс (вӧчтӧмторъяс) нормативнӧй инӧда актъяслӧн, котыртан да  тшӧктан положениеяслы да тшӧктӧмъяслы.

         Сэк, кор нуӧдан анализ бӧрын норасьӧмын вайӧдан фактъяс, кутшӧмъяс индӧны кутшӧмкӧ вӧчӧмторъяслысь инӧдтӧмлун, найӧ вӧчӧмторъяслӧн  нормативнӧй инӧда актъяслӧн, котыртан да  тшӧктан положениеяслы да тшӧктӧмъяслы лӧсявтӧмлун вылӧ, эскӧдсьӧны, норасьӧмыс лыддьыссьӧ подулалӧмаӧн.

          Сэк, кор норасьӧмсӧ лыддьӧны подулалӧмаӧн, та йылысь юӧр ыстыссьӧ Министерствоса юрнуӧдысьлы оланпастэчас серти решение примитӧм могысь. Шыӧдчысьлы юӧртӧны  видлалан бӧртасъяс йылысь.

        
Сэк, кор норасьӧмыс лыддьыссьӧ подулавтӧмӧн, вочакывйын  гӧгӧрвоӧдсьӧ сетӧм корӧмӧн шыӧдчӧм кузя инӧдтӧмлун йылысь.

       3.3.9. Сэк, кор гижӧда шыӧдчӧмын эмӧсь юалӧмъяс, кутшӧмъяслӧн решениеыс оз пыр Министерстволӧн компетенцияӧ, шыӧдчӧмыс ыстыссьӧ сійӧс пасъян лунсянь сизим лунӧн лӧсялана органӧ либӧ лӧсялана чина мортлы, кодъяслӧн компетеницяӧ пырӧ шыӧдчӧмын сувтӧдӧм юалӧмъяс кузя решение, шыӧдчӧм ыстысь гражданинлы шыӧдчӧм мӧдлаӧ ыстӧм йылысь уведомлениеӧн, гижӧда шыӧдчӧм лыддьыны вермытӧмлун случай кындзи.

          
3.3.10. Выль пӧв шыӧдчигӧн гражданалӧн шыӧдчӧм вылӧ содтӧд тшӧктӧм сетсьӧ сэк, кор  кор аддзӧны выль лоӧмторъяс либӧ вежсьӧмъяс нормативнӧй инӧда видзӧдӧмлӧн юкӧнын, мый йитчӧма шыӧдчӧмын индӧм юалӧм решитӧмкӧд, да збыльмӧдсьӧ татшӧм пӧрадокын:

         1) тэчас юкӧдувса начальник, коді кывкутӧ тшӧктӧм збыльмӧдӧмысь, сетӧ Коми Республикаса йӧзӧс велӧдан министрлӧн (министрӧс вежысьлӧн) ним вылӧ тайӧ юалӧм кузя шыӧдчыськӧд письмӧасьӧм водзӧ нуӧдӧмын  коланлун йылысь служебнӧй записка;

     2) сэк, кор Коми Республикаса йӧзӧс велӧдан министрӧн (министрӧс вежысьӧн)  примитсьӧ (гижӧда формаын)  письмӧасьӧм водзӧ нуӧдӧмын  ковтӧмлун  йылысь решение, шыӧдчысьлӧн инпасӧ ыстыссьӧ лӧсялана уведомление;

      3) сэк, кор Коми Республикаса йӧзӧс велӧдан министрӧн (министрӧс вежысьӧн)  примитсьӧ (гижӧда формаын)  письмӧасьӧм водзӧ нуӧдӧмын  коланлун йылысь решение, шыӧдчысьлӧн шыӧдчӧм видлавсьӧ тайӧ Уджаланартӧн урчитӧм пӧрадокын.

         
3.3.11. Шыӧдчӧм видлалан бӧртас серти збыльмӧдысь сетӧ тэчас юкӧдувса начальниклы, коді кывкутӧ тшӧктӧм збыльмӧдӧмысь, шыӧдчысьлы письмӧ бала, кытчӧ пырӧ:

             1) шыӧдчӧмын сувтӧдӧм юалӧмъяс серти гражданинлы гижӧда вочакыв;

        2) мӧд канму органӧ либӧ мӧд чина мортлы налӧн компетенция серти шыӧдчӧм ыстӧм йылысь уведомление;

       3) выль пӧв шыӧдчӧм подулавтӧм да тайӧ юалӧм кузя гражданинкӧд письмӧасьӧм дугӧдӧм йылысь примитӧм решение йылысь уведомление;

      4) шыӧдчӧм, кӧні обжалуйтсьӧ ёрдлӧн решение,  бергӧдӧм йылысь уведомление,  ёрдлӧн  тайӧ решениесӧ обжалуйтан пӧрадок гӧгӧрвоӧдӧмӧн;

             5) гижӧда шыӧдчӧм воигӧн, кӧні эмӧсь ёрччана  либӧ увтыртана кывъяс, чина мортлӧн, а сідзжӧ сылӧн аскотырӧ пырысьяслӧн олӧмлы, дзоньвидзалунлы да эмбурлы грӧзитӧм,  инӧд лёкланьӧ бергӧдӧм позьтӧмлун йылысь юӧртӧм;

         6) гижӧда шыӧдчӧм лыддьыны позьтӧмлун йылысь юӧртӧм, сэк, кор шыӧдчысьлысь овсӧ да инпассӧ оз вермыны лыддьыны;

          
  7)  канму либö федеральнöй оланпасöн видзан мукöд гуся юӧр йӧзӧдны позьтӧмлункӧд йитӧдын сэні пасйöм юалöм серти вочакывсö  сетны вермытӧмлун йылысь юӧртӧм;

            8) гражданинлӧн заявление подув вылын шыӧдчӧмсӧ видлавны дугӧдӧм йылысь уведомление.

          3.3.12. Тэчас юкӧдувса начальник, коді кывкутӧ тшӧктӧм збыльмӧдӧмысь, ӧти уджалан лунӧн видлалӧ, пуктӧ виза да ыстӧ письмӧлысь баласӧ Коми Республикаса йӧзӧс велӧдан министрлы (министрӧс вежысьлы) кырымалӧм вылӧ.

    
3.3.13. Шыӧдчӧм вылӧ вочакыв видлалӧм да дасьтӧм кузя административнӧй процедуралӧн бӧртасӧн лоӧ  тэчас юкӧдувса начальникӧн, коді кывкутӧ тшӧктӧм збыльмӧдӧмысь, Коми Республикаса йӧзӧс велӧдан министрлы (министрӧс вежысьлы) кырымалӧм вылӧ вочакывлысь (письмӧлысь) бала ыстӧм.

          3.4. Шыӧдчысьлы вочакыв ыстӧм.

    3.4.1. Административнӧй процедура заводитӧмлӧн подулӧн лоӧ Коми Республикаса йӧзӧс велӧдан министрлы (министрӧс вежысьлы) шыӧдчысьлы  вочакыв (письмӧ) бала воӧм.

         3.4.2. Коми Республикаса йӧзӧс велӧдан министр (министрӧс вежысь) куим лунся кадколастӧ кырымалӧ шыӧдчысьлы вочакыв (письмӧ) либӧ бергӧдӧ вочакыв (письмӧ) баласӧ тэчас юкӧдулӧ, коді кывкутӧ тшӧктӧм збыльмӧдӧмысь,  помӧдз дасьтӧм вылӧ. Резолюцияӧ пырӧ шыӧдчысьлы вочакыв (письмӧ) помӧдз дасьтан кадколаст йылысь индӧм.

       3.4.3. Шыӧдчысьлы вочакыв (письмӧ) помӧдз дасьтӧм збыльмӧдсьӧ шыӧдчӧм вылӧ вочакыв видлалӧм да дасьтӧм  кузя административнӧй процедура  вылӧ  тайӧ Уджаланартӧн урчитӧм пӧрадок серти.

     
 3.4.4. Коми Республикаса йӧзӧс велӧдан министрлӧн (министрӧс вежысьлӧн) кырымпасӧн шыӧдчысьлы  вочакыв (письмӧ) (шыӧдчӧм дорӧ материалъясӧн)   тэчас юкӧдувса специалистӧн, коді кывкутӧ  тшӧктӧм збыльмӧдӧмысь, ыстыссьӧ гражданинлы шыӧдчӧмын индӧм пошта либӧ электроннӧй инпас пыр 1 лунӧн.

       Видзӧдӧмысь киритігӧн Министерстволӧн юкӧнса специалист, коді кывкутӧ шыӧдчӧм видлалӧмысь да шыӧдчӧмсӧ гижысьлӧн вочакыв ыстӧмысь:

              - сетӧ гражданинлӧн вочакывлы петан номер, мый артмӧ кык юкӧнысь: юкӧнлӧн номер/шыӧдчӧмлӧн номер.

              - пасйӧ гражданинлы вочакыв Министерстволӧн петан документъяслӧн электроннӧй журналын;

          
  - сетӧ вочакывлысь копиясӧ котыртан да аналитическӧй удж нуӧдан юкӧнӧ да содтӧ збыльтор прӧверитан материалъяс (татшӧмъяс кӧ вӧліны), кутшӧмъясӧс петкӧдлӧма шыӧдчӧмын;

        
- киритӧ «UFRL-документооборот» пасъян автоматизируйтӧм системаын шыӧдчӧм бӧрся видзӧдӧмысь.

      Сэк, кор шыӧдчӧмыс воис Министерствоӧ мукӧд канму органысь, меставывса асвеськӧдлан органъясысь либӧ чина йӧзсянь, шыӧдчӧм видлалан бӧртасъяс йылысь юӧрыс  шыӧдчысьлы вочакывлӧн (письмӧлӧн)  копияӧн ыстыссьӧ лӧсялана органӧ либӧ чина мортлы, сэк, кор найӧ шыӧдчывлісны татшӧм корӧмӧн.

      3.4.5. Шыӧдчысьлы вочакыв мӧдӧдӧм кузя  административнӧй процедура збыльмӧдӧмлӧн бӧртасӧн лоӧшыӧдчысьлы вочакыв (письмӧ) мӧдӧдӧм.

      3.5. Гражданаӧс ас сёрниӧн примитӧм.

    3.5.1. Административнӧй процедура заводитӧмлӧн подулӧн лоӧ шыӧдчысьлӧн Министерствоӧ либӧ Министерствоса чина морт дорӧ ас сёрниӧн примитӧм йылысь корӧмӧн шыӧдчӧм.

               Гражданаӧс ас сёрниӧн примитӧмыс нуӧдсьӧ Коми Республикаса йӧзӧс велӧдан министрӧн (министрӧс вежысьӧн) асланыс уджалан жыръясын, а Коми Республикаса муниципальнӧй юкӧнъясӧ петавлігӧн — Коми Республикаса Юралысь дорӧ йӧзлӧн шыӧдчанінъясын. 

               3.5.2. Чина мортӧн, кодӧс уполномочитӧма Коми Республикаса йӧзӧс велӧдан министрӧн, ас сёрниӧн примитӧм вылӧ гражданаӧс водзвыв гижӧдан журналын (формасӧ вайӧдӧма тайӧ Уджаланарт дорӧ 3 содтӧдын) вӧчсьӧ гражданаӧс ас сёрниӧн примитӧм вылӧ гижӧд гражданалӧн шыӧдчӧм подув вылын. Ӧти и сійӧ жӧ кадӧ гижсьӧ Гражданинӧс ас сёрниӧн примитан карточка (формасӧ вайӧдӧма тайӧ Уджаланарт дорӧ 4 содтӧдын).

                 3.5.3. Гражданинлӧн устнӧя шыӧдчан сюрӧсыс пыртсьӧ Гражданинӧс ас сёрниӧн примитан карточкаӧ ас сёрниӧн примитан лунӧ.

                  Сэк, кор устнӧя шыӧдчӧмын висьталӧм збыльторъяс да лоӧмторъяс лоӧны ясыдӧсь да оз корны содтӧд прӧверитӧм, шыӧдчӧм вылӧ вочакыв гражданинлӧн сӧгласлун сетӧмӧн вермас сетсьыны устнӧя ас сёрниӧн примитігӧн, мый йылысь гижсьӧ Гражданинӧс ас сёрниӧн примитан карточкаын.

                  Мукӧд лоӧмторъяс дырйи ас сёрниӧн примитігӧн сувтӧдӧм юалӧмъяс видлалӧм бӧрын бӧртасъяс  серти гражданинлы 30 лунӧн ыстыссьӧ гижӧда вочакыв.

               3.5.4. Гражданалӧн гижӧда шыӧдчӧмъяс, кутшӧмъясӧс примитӧма ас сёрниӧн примитӧм дырйи, пасйӧны да видлалӧны 2006 во ода-кора тӧлысь 2 лунся 59-ФЗ №-а Федеральнӧй оланпасӧн да тайӧ Уджаланартӧн урчитӧм пӧрадок серти. Гражданинлысь гижӧда шыӧдчӧм примитӧм йылысь гижӧд вӧчсьӧ Гражданинӧс ас сёрниӧн примитан карточкаын.

       3.5.5. Ас сёрниӧн примитігӧн гражданинлы вермасны ӧткажитны шыӧдчӧмсӧ водзӧ видлалӧмын, сэк, кор водзынджык сылы вӧлі сетӧма вочакыв шыӧдчӧмын сувтӧдӧм юалӧмъяс вылӧ, мый йылысь вӧчсьӧ лӧсялана гижӧд  Гражданинӧс ас сёрниӧн примитан карточкаын.

               Сэк, кор шыӧдчӧмын эмӧсь юалӧмъяс, кутшӧмъяс кузя  решение оз пыр Министерстволӧн либӧ Министерствоса чина мортлӧн компетенцияӧ, гражданинлы гӧгӧрвоӧдсьӧ, кытчӧ да кутшӧм пӧрадокын сылы колӧ шыӧдчыны.

           3.5.6. Ас сёрниӧн примитӧмлӧн бӧртас петкӧдсьӧ Гражданинӧс ас сёрниӧн примитан карточкаын.

                   3.5.7. Ас сёрниӧн примитӧмлӧн бӧртасӧн лоӧ:

        
       1) ас сёрниӧн примитігӧн шыӧдчысьлӧн шыӧдчан юалӧм вылӧ устнӧя вочавидзӧм;

        
 2) гражданинлы гижӧда вочакыв ыстӧм йылысь тшӧктӧм Министерствоса чина йӧзлы ыстӧм;

               3) ас сёрниӧн примитігӧн гражданинлысь гижӧда шыӧдчӧм примитӧм;

               4) гӧгӧрвоӧдӧм, кытчӧ да кутшӧм пӧрадокын колӧ шыӧдчыны;

         5)  шыӧдчӧмсӧ водзӧ видлалӧмын ӧткажитӧм, сэк, кор гражданинлы водзынджык вӧлі сетӧма вочакыв шыӧдчӧмын сувтӧдӧм юалӧмъяс вылӧ.

IV. Административнӧй уджаланарт  збыльмӧдӧм бӧрся видзӧдан формаяс
  
 4.1. Уджаланартлӧн да мукӧд инӧда нормалӧн положениеяс, кутшӧмъясын  урчитӧма канму услуга збыльмӧдӧм вылӧ корӧмъяс,  Министерствоса уджалысьясӧн кутчысьӧм бӧрся ӧнія кадся видзӧдӧм збыльмӧдсьӧ Министерстволӧн тэчас юкӧдувъясса начальникъясӧн – кывкутысь збыльмӧдысьясӧн, збыльмӧдысьяссянь быд лун воысь юӧръяс, а сідзжӧ учёт нуӧдан карточкаяслӧн (гражданаӧс ас сёрниӧн примитан карточкаяслӧн)  лӧсялана юӧръяс анализируйтӧм  да электроннӧй документооборот системалӧн юӧръяс подув вылын.

        4.2. Ӧнія кадся видзӧдӧм нуӧдсьӧ шыӧдчӧмъяс видлалан мунанногсӧ, вочакыв дасьтӧм йылысь казьтылӧмсӧ  ӧдйӧ тӧдмалӧмӧн, кывкутысь збыльмӧдысьяссянь Коми Республикаса йӧзӧс велӧдан министрлы (министрӧс вежысьлы) водзӧ мунысь докладӧн вочакывъяс нюжӧдӧмын помкаяс гӧгӧрвоӧдӧм корӧмӧн.
                4.3. Канму услуга  Канму услуга збыльмӧдӧмлӧн тырвыйӧлун да ногтуй  планӧвӧй на непланӧвӧй прӧверитӧм збыльмӧдсьӧ котыртан да аналитическӧй удж нуӧдан юкӧнӧн.
       
  4.4. Планӧвӧй прӧверкаяс нуӧдігӧн котыртан да аналитическӧй удж нуӧдан юкӧн тӧлысьнас ӧтчыдысь оз гежӧдджыка ыстӧ Коми Республикаса йӧзӧс велӧдан министрлы (министрӧс вежысьлы) шыӧдчӧмъяс кадколастӧ збыльмӧдтӧм йылысь юӧр.
    
 4.5. Шыӧдчӧм (шыӧдчӧм видлалӧм йылысь тшӧктӧм) киритсьӧ видзӧдӧмысь  шыӧдчысьлы вочакывсӧ ыстӧм бӧрын.
   
 Шыӧдчӧм (шыӧдчӧм видлалӧм йылысь тшӧктӧм), мый серти вӧлі нюжӧдӧма збыльмӧдӧмлысь  кадколаст,  киритсьӧ контрольысь  шыӧдчысьлы медбӧръя вочакыв ыстӧм бӧрын.
           Шыӧдчӧм (шыӧдчӧм видлалӧм йылысь тшӧктӧм) контрольысь киритӧм йылысь юӧръяс котыртан да аналитическӧй удж нуӧдан юкӧнса уджалысьяс пыртӧны электроннӧй документооборотлӧн системаӧ.
   
  4.6. Министерствоса уджалысьяс кывкутӧны канму услуга сетігӧн асланыс примитӧм (збыльмӧдӧм) решениеясысь да вӧчӧмторъясысь (вӧчтӧмторъясысь), мый урчитӧма Россия Федерацияса оланпастэчасӧн.
     4.7. Асланыс шыӧдчӧмъяс видлалӧм бӧрся видзӧдӧмсӧ вермасны збыльмӧдны налӧн авторъяс  котыртан да аналитическӧй удж нуӧдан юкӧнын либӧ телефон пыр збыльмӧдысьлысь босьтӧм юӧр подув вылын.
V. Канму услуга сетігӧн Министерстволысь, а сідзжӧ сылӧн чина йӧзлысь либӧ канму служащӧйяслысь решениеяс 
да вöчöмторъяс (вöчтöмторъяс) шыӧдчысьӧн ёрдöдз (несудебнöя) 
обжалуйтӧм
      5.1. Шыöдчысь вермö ёрдöдз (несудебнӧя) обжалуйтны  канму  услугаяс сетӧм кузя Министерствоса  чина йӧзлысь решениеяс, вöчöмтор (вöчтöмтор), кутшӧмъясӧс  примитӧма (збыльмӧдӧма) канму услуга сетiгöн.

    5.2. Шыӧдчысь вермӧ шыӧдчыны  норасьӧмӧн, сы лыдын и татшӧм лоӧмторъяс дырйи:
     1) шыӧдчысьлӧн канму услуга сетӧм вылӧ шыӧдчӧм пасъян кадколаст торкӧм;
          2) канму услуга сетан кадколаст торкӧм;
    3) канму услуга сетӧм вылӧ шыӧдчысьлысь  Россия Федерацияса нормативнӧй инӧда актъясын, Коми Республикаса нормативнӧй инӧда актъясын видлавтӧм документъяс корӧм;
     4) канму услуга сетӧм вылӧ шыӧдчысьлысь документъяс примитӧмын ӧткажитӧм, кутшӧмъяслысь сетӧмсӧ видлалӧма  Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн;
     5) канму услуга сетӧмын ӧткажитӧм, сэк, кор ӧткажитӧмлӧн подув оз видлавсьы федеральнӧй оланпасъясӧн да накӧд примитӧм Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн;
   6) канму услуга сетігӧн шыӧдчысьлысь Россия Федерацияса, Коми Республикаса  нормативнӧй инӧда актъясын видлавтӧм мынтӧм корӧмысь;
        7)  канму услуга сетӧм бӧрын сетӧм документъясын вӧчӧм опечаткаяс да ӧшибкаяс бырӧдӧмъяс вылӧ Министерствоӧн, Министерствоса чина мортӧн ӧткажитӧм либӧ татшӧм бырӧдӧмлысь урчитӧм кадколастсӧ торкӧм.

    5.3.  Ёрдӧдз обжалуйтӧм вылӧ процедура заводитӧмлӧн подулӧн лоӧ шыӧдчысьлӧн бумага носитель вылын гижӧда формаӧн, электроннӧй формаӧн  Коми Республикаса йӧзӧс велӧдан министр (министрӧс вежысьяс) дорӧ   норасьӧмӧн шыӧдчӧм, а сідзжӧ Министерствоӧ норасьӧмӧн устнӧя шыӧдчӧм.
     5.4. Норасьӧмыс вермас ыстыссьыны пошта пыр, уна мога шӧрин пыр «Ӧтуввез» юӧр сетан да телекоммуникационнӧй везйӧн, Министерстволӧн официальнӧй сайтӧн (minedukomi@yandex.ru),  Коми Республикаса канму да муниципальнöй услугаяс (уджъяс) порталӧн (pgu.rkomi.ru.) да Канму да муниципальнӧй услугаяс (уджъяс) öтувъя порталын (gosuslugi.ru) вӧдитчӧмӧн, а сідзжӧ вермасны примитны шыӧдчысьӧс ас сёрниӧн.
       5.5. Коми Республикаса йӧзӧс велӧдан министр дорӧ ас сёрниӧн примитӧм вылӧ шыӧдчысьясӧс гижӧм збыльмӧдсьӧ  сэк, кор шыӧдчӧ ачыс либӧ телефон пыр, кутшӧмъясӧс  пыртӧма Министерстволӧн сайтын  «Ӧтуввез» юӧр сетан да телекоммуникационнӧй везйын (www.komiedu.ru.). Специалист, коді гижӧдӧ Коми Республикаса йӧзӧс велӧдан министр (министрӧс вежысьяс)  дорӧ ас сёрниӧн примитӧм вылӧ гижӧдӧмӧн, юӧртӧ шыӧдчысьлы примитан кадпассӧ, кадсӧ, инсӧ, приём нуӧдысь чина мортлысь нимсӧ, вичсӧ, овсӧ.
           5.6. Устнӧя норасьӧмсӧ пыртӧны ас сёрниӧн примитан карточкаӧ. Устнӧя шыӧдчӧмын висьталӧмлӧн збыльлун да лоӧмторъяс кӧ лоӧны тыдаланаӧн да оз корны содтӧд прӧверка, шыӧдчӧм вылӧ вочакыв шыӧдчысьӧн тшӧктӧм серти вермасны сетсьыны  устнӧя ас сёрниӧн примитігӧн, мый йылысь вӧчсьӧ ас сёрниӧн примитан карточкаӧ. Мукӧддырйи сетсьӧ гижӧда вочакыв норасьӧмын сувтӧдӧм юалӧмъяс серти.
           5.7. Министерствоӧ воӧм норасьӧм видлавсьӧ Коми Республикаса йӧзӧс велӧдан министерствоӧн (министрӧс вежысьӧн), кодлӧн эм норасьӧмъяс видлалӧм вылӧ уджмогъяс, сійӧс пасйӧмсянь 15 уджалан лунӧн, а сэк, кор обжалуйтсьӧ канму услуга сетысь Министерстволӧн, Министерствоса чина мортлӧн шыӧдчысьлысь документъяс примитӧмын ӧткажитӧм либӧ вӧчӧм опечаткаяс да ӧшибкаяс  бырӧдӧм либӧ сэк, кор торкӧма татшӧм бырӧдӧмлысь урчитӧм кадколастсӧ  - сійӧс пасйӧмсянь 5 уджалан лунӧн.
            5.8. Норасьӧмын колӧ гижны:
      1) канму услуга сетысь органлӧн, канму услуга сетысь органса  чина мортлысь либӧ канму служащӧйлысь, кодъяслысь решениеяс да вӧчӧмторъяс (вӧчтӧмторъяс) обжалуйтсьӧны,  нимпас;
        2) ов, ним, вич (бӧръяыс - эмлун дырйи),  шыӧдчысьлӧн — торъя мортлӧн оланін йылысь юӧръяс, либӧ шыӧдчысьлӧн — юридическӧй кывкутысьлӧн нимпас, меститчанін йылысь юӧръяс, а сідзжӧ йитчан телефон номер (номеръяс), электроннӧй пошта инпас (инпасъяс) (эмлун дырйи) да пошта инпас, мый серти шыӧдчысьлы ыстасны вочакывсӧ;
     3) канму услуга сетысь органлӧн, канму услуга сетысь органса чина мортлысь либӧ канму служащӧйлысь решениеяс  да вӧчӧмторъяс (вӧчтӧмторъяс) обжалуйтӧм йылысь юӧръяс;
      4) помкаяс, мый вылӧ подуласьӧмӧн шыӧдчысь оз сет тшӧктӧмсӧ канму услуга сетысь органлӧн, канму услуга сетысь органса чина мортлӧн либӧ канму служащӧйлӧн решениекӧд да вӧчӧмторкӧд (вӧчтӧмторкӧд). Шыӧдчысь вермӧ вайны документъяс (налӧн эмлун дырйи) либӧ налысь копияяс, кутшӧмъяс вынсьӧдӧны шыӧдчысьлысь подувсӧ.
                   5.9. Шыӧдчысьлӧн эм инӧд норасьӧм подулалӧм да видлалӧм могысь колана юӧр да документъяс босьтӧм вылӧ.
              
5.10. Норасьӧмъяс, кӧні индӧма специалистлысь, Министерствоса чина мортлысь, кодлысь решениесӧ, вӧчӧмторсӧ (вӧчтӧмторсӧ) обжалуйтӧны,  чин нимпас, ним, ов, вич, оз вермыны ыстыссьыны тайӧ специалистъяслы (чина йӧзлы) видлалӧм да (либӧ) вочакыв сетӧм вылӧ.
                     5.11. Торъя норасьӧмъяс видлалан пӧрадок:
                 1) норасьӧмын кӧ абу индӧма норасьӧм ыстысь шыӧдчысьлӧн овыс да пошта инпасыс, мый серти колӧ ыстыны вочакывсӧ, норасьӧм вылӧ вочакывйыс оз сетсьы. Индӧм норасьӧмын кӧ эмӧсь юӧръяс лӧсьӧдан, вӧчан либӧ вӧчӧм нин инӧд торкан вӧчӧмтор йылысь, а сідзжӧ морт йылысь, коді сійӧс лӧсьӧдӧ, вӧчӧ либӧ вӧчӧма нин, норасьӧм ыстыссьӧ канму органӧ сылӧн компетенция  серти;
          

2) норасьӧм, кӧні эмӧсь ёрччана  либӧ увтыртана кывъяс, Министерствоса чина мортлӧн,  а сідзжӧ сылӧн аскотырӧ пырысьяслӧн олӧмлы, дзоньвидзалунлы, эмбурлы грӧзитӧм, Министерствоса чина морт вермӧ кольны пуктӧм юалӧмъяс вочакывтӧг да юӧртны норасьӧмсӧ ыстысь шыӧдчысьлы инӧд лёкланьӧ бергӧдӧм позьтӧмлун йылысь;
                 
3) кор норасьöмсö оз позь лыддьыны, сэки норасьöм вылö вочакывйыс оз сетсьы, мый йылысь юöртöны норасьӧм ыстысь шыӧдчысьлы шыӧдчӧм пасйӧмсянь сизим уджалан лунӧн, вермöны кö лыддьыны сылысь овсӧ да пошта инпасcӧ;
                 4) кор шыöдчысьлöн  норасьöмын эм юалöм, мый вылö унаысь нин вöлi сетлöма гижöда вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс либö лоöмторъяс, Коми Республикаса йӧзӧс велӧдан министр (министрӧс вежысьяс) вермö примитны öчереднöй шыöдчöмлöн (норасьӧмлӧн) подувтöм йылысь да шыöдчыськöд тайӧ юалӧм кузя письмöасьöм дугöдöм йылысь решение, сэк, кор индӧм пасйöм норасьöмсö да водзынджык мӧдӧдӧм норасьöмъяссö  мӧдӧдлісны öти жӧ сійӧ органӧ либö öти жӧ сійӧ чина мортлы. Тайö решение йылысь юöртöны норасьöм ыстысь шыöдчысьлы;
                  5) кор норасьöмын пасйöм юалöм серти вочакывсö оз вермыны сетны канму либö федеральнöй оланпасöн видзан мукöд гуся юӧр йӧзӧдтӧг,  сэки норасьöм ыстысь шыöдчысьлы  юöртöны, мый оз вермыны сетны вочакыв сувтӧдӧм юалӧмъяс вылӧ юöръяс йöзöдны позьтöмлун вöсна;
                  6) сэк, кор помкаяс, мый серти норасьӧмын сувтӧдӧм юалӧмъяс вылӧ вочакывсӧ оз вермыны сетны, водзӧ вылӧ абу бырӧдӧма, шыӧдчысь вермӧ выль пӧв шыӧдчыны Министерствоӧ норасьӧмӧн.
            
5.12. Норасьӧм видлалан бӧртас серти Министерство примитӧ татшӧмъяс пиысь ӧти решение:
                     1)  могмӧдӧ норасьӧмсӧ, сы лыдын примитӧм решение бергӧдӧмӧн, Министерствоӧн канму услуга сетігӧн разӧдӧм документъясын вӧчӧм опечаткаяс да  ӧшибкаяс бырӧдӧмӧн, шыӧдчысьлысь босьтӧм сьӧм, кутшӧмӧс перйӧмыс оз урчитсьы Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн, бергӧдӧмӧн, а сідзжӧ мукӧд формаясын;
                        2) ӧткажитӧ норасьӧм могмӧдӧмын.
                           5.13. Тайӧ Административнӧй уджаланартлӧн 5.12 пунктын индӧм решение примитан лунлӧн водзӧ мунысь лунысь оз сёрджык шыӧдчысьлы гижӧда формаын да шыӧдчысьлӧн кӧсйӧм серти электроннӧй формаын ыстыссьӧ подулалӧм вочакыв норасьӧм видлалӧм бӧртасъяс йылысь.
                      5.14. Сэк, кор норасьӧм видлалігӧн либӧ  бӧртасъяс серти аддзӧны административнӧй инӧд торкалӧмъяслысь  либӧ мыж вӧчӧмлысь пасъяс, чина морт, кодлӧн эмӧсь уджмогъяс норасьӧмъяс видлалӧм вылӧ, эновтчытӧг ыстӧ материалъяссӧ прокуратура органъясӧ. 

              5.15. Министерствоса специалистлӧн, чина мортлӧн решениеяс, вӧчӧмторъяс (вӧчтӧмторъяс) ёрдӧдз (несудебнӧя) обжалуйтӧмлӧн бӧртасӧн  лоӧ норасьӧмын индӧм юалӧмъяс вылӧ шыӧдчысьлы вочакыв ыстӧм (шыӧдчӧ кӧ ачыс — устнӧя вочакыв, мый сетсьӧ ас сёрниӧн примитігӧн).
             5.16. Министерствоӧ воӧм норасьӧм  вылӧ электроннӧй документ формаын вочакыв ыстыссьӧ электроннӧй документ формаын электроннӧй пошта инпас серти, кутшӧмӧс индӧма норасьӧмын, либӧ гижӧда формаын норасьӧмын индӧм пошта инпас серти.
   5.17. Гражданин вермӧ обжалуйтны Министерстволысь, Министерствоса уджалысьяслысь канму услуга сетігӧн решениеяс да вӧчӧмторъяс (вӧчтӧмторъяс)  Россия Федерацияса олапастэчасӧн урчитӧм ёрд пӧрадокын».
Коми Республикаса йӧзӧс велӧдан министерствоӧ 

гражданасянь воӧм шыӧдчӧмъяс видлалӧм кузя
  канму услуга сетан административнӧй уджаланарт дорӧ

1 содтӧд

Шыӧдчӧмлӧн вӧзъяна форма

«Коми Республикаса йӧзӧс велӧдан министр

В.В. Шарковлы

____________________________-сянь
                                                               (гражданинлӧн ним,вич, ов)
коді олӧ _______________________________

___________________________ инпас серти

йитӧд вылӧ телефон: ____________________

Шыӧдчӧм (вӧзйӧм, норасьӧм)

Шыӧдчӧмлысь (заявлениелысь, вӧзйӧмлысь, норасьӧмлысь) сюрӧссӧ гижӧм.

20___вося________тӧлысь «___»лун           Гражданинлӧн кырымпас  ________»

Коми Республикаса йӧзӧс велӧдан министерствоӧ 

гражданасянь воӧм шыӧдчӧмъяс видлалӧм кузя
  канму услуга сетан административнӧй уджаланарт дорӧ

2 содтӧд

Гражданасянь Коми Республикаса йӧзӧс велӧдан министерствоӧ воӧм шыӧдчӧмъяс видлалӧм кузя канму услуга сетан блок-схема

 SHAPE 



Коми Республикаса йӧзӧс велӧдан министерствоӧ 

гражданасянь воӧм шыӧдчӧмъяс видлалӧм кузя
  канму услуга сетан административнӧй уджаланарт дорӧ

3 содтӧд

Гражданаӧс ас сёрниӧн примитӧм вылӧ водзвыв гижӧдан 

журнал
	Д/в№ 
	Шыӧдчӧмлӧн кадпас
	Гражданинлӧн О.Н.В.
	Гражданинлӧн инпас, телефон
	Шыӧдчӧмлӧн сюрӧс
	Ас сёрниӧн примитӧмлӧн кадпас да кад
	Код дорӧ приём вылӧ  гижӧдӧма

	
	
	
	
	
	
	

	
	
	
	
	
	
	


Коми Республикаса йӧзӧс велӧдан министерствоӧ 

гражданасянь воӧм шыӧдчӧмъяс видлалӧм кузя
  канму услуга сетан административнӧй уджаланарт дорӧ

4 содтӧд

Гражданинӧс ас сёрниӧн примитан ______№-а карточка

 Примитан кадколаст 20__вося________тӧлысь «___»  лун   __  час   ___мин.

Примитіс __________________________________________________________

Гражданинлӧн О.Н.В. ________________________________________________

Гражданинлӧн инпас_________________________________________________

Уджаланін _________________________________________________________

Социальнӧй серпас__________________________________________________

Кокньӧд сикас ______________________________________________________

Шыӧдчис эз выль пӧв: Да/Эз

Сёрнитӧмлӧн дженьыд сюрӧс _________________________________________

___________________________________________________________________

___________________________________________________________________

Примитӧмлӧн бӧртас ________________________________________________

___________________________________________________________________

___________________________________________________________________

Примитігӧн гижӧда шыӧдчӧм сетӧм йылысь пас:

___________________________________________________________________

Шыӧдчӧм вылӧ резолюция ___________________________________________

Збыльмӧдӧмлӧн кадколаст ____________________________________________

Сетӧма тшӧктӧмъяс:

___________________________________________________________________

                                               (Збыльмӧдысьлӧн О.Н.В.)

________________________________________________________________

Тшӧктӧмлӧн сюрӧс:
_______________________________________________________________
_______________________________________________________________
Приём нуӧдысь мортлӧн кырымпас:

__________________________________________   ( ______________________)

(кырымпас гӧгӧрвоӧдӧм)

Шыӧдчысьлы вочакыв йылысь пас:_____________________________________

Контрольысь  киритӧм йылысь пас:_____________________________________

Исп. Шомысова А.А., 42098 зн.
Шыӧдчысьяс

Ӧтувъя вӧдитчан юӧр сетан системаяс

Шыӧдчӧм дорӧ корӧмъяслы лӧсялӧм





Абу





Ведомствоув кузя видлалӧм вылӧ гижӧда шыӧдчӧм ыстӧм





Кывкутысь збыльмӧдысьӧн гижӧда шыӧдчӧм видлалӧм, сы серти решение примитӧм да вочакыв ыстӧм








